Колэноприклонныя млтвы стыя пентикостiи


Въ недэлю пентикостiи вечера по прокимнэ велицэмъ возглашаетъ дiаконъ: Паки и паки приклонше колэна, гду помолимся.


Ликъ же: Гди помилуй, трижды.


Намъ же приклоншымъ колэна на землю, и непокровеннымъ сущымъ, чтетъ iерей велегласнw млтвы на люди, въ царскiя враты стоя приклоншася и wбращшася къ западу.


Пречисте, нескверне, безначальне, невидиме непостижиме, неизслэдиме, непремэнне, непобэдиме, неизчетне, незлобиве гди, eдинъ имэяй безсмертiе, во свэтэ живый неприступномъ: сотворивый нбо и землю, и море, и вся созданная на нихъ, прежде eже просити, всэмъ прошeнiя подаваяй, тебэ молимся, и тебе просимъ, влдко члвэколюбче, oца гда и бга и спса нашегw iиса хрта, насъ ради члвэкwвъ, и нашегw ради спсенiя, сшедшагw съ нбсъ, и воплотившагося t дха стагw и мрiи приснодвы, и преславныя бцды: иже первэе uбw словесы uчя, послэди же и дэлы показуя, eгда спсительную страсть претерпэ, подаде намъ подписанiе смирeннымъ, и грэшнымъ, и недостwйнымъ рабwмъ твоимъ, мольбы приносити тебэ, въ выи и колэнъ преклоненiихъ, w своихъ грэсэхъ, и w людскихъ невэдэнiихъ. самъ многомлтиве и члвэколюбче, uслыши ны, воньже аще день призовемъ тя, изряднэе же въ день сей пятдесятный, воньже по вознесенiи гда нашегw iиса хрта на нбса, и сэдэнiи wдесную тебе бга и oца, низпосла стаго дха на стыя своя uченики и аплы, иже и сэдэ на eдиномъ коегождо ихъ, и исполнишася вси неистощимыя блгодати eгw, и глголаша языки иными величiя твоя, и прорекоша. нынэ uбw молящихся тебэ uслыши насъ, и помяни насъ смиренныхъ и wсужденныхъ, и возврати плэненiе душъ нашихъ, твое милованiе имэя w насъ молящееся. прiими насъ припадающихъ тебэ и вопiющихъ: согрэшихомъ, къ тебэ привержени eсмы t uтробы, t чрева матере нашея ты eси бгъ нашъ. но zкw исчезоша въ суетэ днiе наши, wбнажихомся твоея помощи, лишихомся всякагw tвэта: но дерзающе на щедрwты твоя, зовемъ: грэхи юности нашея и невэдэнiя не помяни и t тайныхъ нашихъ wчисти насъ, и не tрини насъ во время старости, внегда wскудэти крэпости нашей. не wстави насъ, прежде даже намъ въ землю не возвратитися: сподоби къ тебэ возвратитися, и вонми намъ блгопрiятiемъ и блгодатiю. возмэри беззаконiя наша щедротами твоими: сопротивъ постави бездну щедротъ твоихъ множеству согрешенiй нашихъ. призри съ высоты стыя твоея гди, на предстоящыя люди твоя, и чающыя eже t тебе богатыя млти. посэти насъ блгостiю твоею, избави насъ t насильства дiаволя. uтверди животъ нашъ стыми твоими и сщенными законы. аггла вэрна хранителя пристави людемъ твоимъ, всэхъ собери въ твое цртвiе. даждь прощенiе uповающымъ на тя, wстави имъ и намъ грэхи: wчисти насъ дэйствомъ стагw твоегw дха, разруши zже на насъ кwзни вражiя.


Присовокупляетъ же и сiю млтву.


Блгословенъ eси гди влдко вседержителю, просвэтивый день свэтомъ солнечнымъ, и нощь uяснивый зарями oгненными, долготу дневную прейти намъ сподобивый, и приближитися начаткwмъ нwщи: uслыши молeнiя наша, и всэхъ людей твоихъ, и всэмъ намъ простивъ вwльныя и невwльныя грэхи, прiими вечeрняя наша моленiя, и низпосли множество млти твоея, и щедрwты твоя на достоянiе твое, и wстэни насъ стыми агглы твоими: воwружи насъ oружiемъ правды твоея: wгради насъ истиною твоею: соблюди насъ силою твоею: избави насъ t всякагw wбстоянiя, всякагw навэта сопротиволежащагw: подаждь же намъ и настоящiй вечеръ, съ приходящею нощiю, совершенъ, стъ, миренъ, безгрэшенъ, безсоблазненъ, безмечтаненъ, и вся дни живота нашегw: млтвами стыя бцды, и всэхъ стыхъ t вэка тебэ блгоугодившихъ.


Абiе же глголетъ дiаконъ: Заступи, спси, помилуй, возстави и сохрани насъ бже твоею блгодатiю.


Ликъ же: Гди помилуй.


Престую, пречтую, преблгословенную, славную влдчцу нашу бцду, и приснодву мрiю, со всэми стыми помянувше, сами себе, и другъ друга, и весь животъ нашъ хрту бгу предадимъ.


Ликъ же: Тебэ гди.


Возгласнw сщенникъ: Твое бо eсть eже миловати, и спсати насъ гди бже нашъ, и тебэ славу возсылаемъ, oцу, и сну, и стому дху, нынэ и приснw, и во вэки вэкwвъ.


Ликъ: Аминь.


По eктенiи же сугубой возглашаетъ дiаконъ: Паки и паки приклонше колэна, гду помолимся.


Ликъ же: Гди помилуй, трижды.


Сщенникъ чтетъ велегласнw  вторую млтву.


Гди iисе хрте бже нашъ, миръ твой подавый человэкwмъ и престагw дха даръ, eже въ житiи и съ нами сый, въ наслэдiе неtемлемое вэрнымъ приснw подаваяй: zвленнэйше же сiю блгодать твоимъ uченикwмъ и аплwмъ днесь низпославый, и сихъ uстнэ oгненными uтвердивый языки, имиже весь родъ человэческiй бговэдэнiе своимъ языкомъ въ слухъ uха прiимше, свэтомъ дха просвэтихомся, и прелести zкоже тьмы изменихомся, и чувственныхъ и oгненныхъ языкъ раздаянiемъ, и преестественнымъ дэйствомъ eже въ тя веры научихомся, и тебе блгословити со oцемъ и стымъ дхомъ, во eдиномъ бжествэ, и силэ, и власти wзарихомся. Ты uбw oчее сiянiе, существа и eстества eгw неизмэнное и недвижимое начертанiе, источниче премудрости и блгодати, tверзи и мнэ грэшному uстнэ, и научи мя, какw достоитъ и w ихже потреба молитися. ты бо многое грэхwвъ моихъ множество, но твое блгоутробiе побэдитъ сихъ безмэрное: се бо страхомъ предстою ти, въ пучину млти твоея tчаянiе души моея повергъ. Wкорми животъ мой, словомъ всю тварь неизреченною премудрости силою uправляяй, тихое wбуреваемыхъ пристанище, и скажи ми путь воньже пойду. Дхъ премудрости твоея моимъ подаждь помышленieмъ, дхъ разума безумiю моему даруяй: дхомъ страха твоегw моя wсэни дэла, и дхъ правый wбнови во uтробэ моей, и дхомъ влдчнимъ мыслей моихъ поползновенiе uтверди: да на всякъ день дхомъ твоимъ блгимъ къ полезному наставляемь, сподоблюся творити запwвэди твоя, и твое приснw памятствовати славное пришествiе, и истязательное содэянныхъ нами. И да не презриши мя тлэнными сопрельщатися мiра сегw красными, но будущихъ воспрiятiя желати uкрепи сокровищъ. Ты бо реклъ eси влдко: zкw eлика аще кто проситъ w твоемъ имени, невозбраннw прiемлетъ t твоегw присносущнагw бга и oца: тэмже и азъ грэшный въ пришествiи стагw твоегw дха твою молю блгость, eлика просихъ, воздаждь ми во спсенiе. Ей гди, всякагw блгодэянiя богатый дателю, и подателю блгiй, zкw ты eси подаваяй преизoбильнw ихже просимъ: ты eси сострадателенъ и млтивый, иже безгрэшнw бывъ плоти нашея oбщникъ, и приклоняющымъ къ тебэ колэна приклоняяйся любоблгоутробнэ, wчищенiе бывъ грэхwвъ нашихъ. Даждь uбw гди, людемъ твоимъ щедрwты твоя: uслыши насъ съ нбсе стагw твоегw: wсти насъ силою спсительныя десницы твоея: покрый насъ кровомъ крилу твоeю: да не презриши дэлъ руку твоeю. тебэ eдиному согрэшаемъ, но и тебэ eдиному служимъ: не вэмы кланятися богу чуждему, ниже простирати руки нашя влдко, къ богу иному. wстави намъ согрэшeнiя, и прiимъ наша колэнопоклwнная молeнiя, простри всэмъ намъ руку помощи, прiими млтву всэхъ zкw кадило прiятное, воспрiемлемое пред твоимъ преблгимъ цртвомъ.


Присовокупляетъ же и сiю млтву.


Гди, гди, избавлей насъ t всякiя стрэлы летящiя во дни, Избави насъ и t всякiя вещи во тьмэ преходящiя. Прiими жертву вечернюю, рукъ нашихъ воздэянiе. Сподоби же насъ и нощное поприще без порока прейти, неискушены t sлыхъ. И избави насъ t всякагw смущенiя и боязни, zже t дiавола намъ пребывающiя. Даруй душамъ нашымъ uмиленiе, и помыслwмъ нашымъ попеченiе, eже на страшнэмъ и праведнэмъ твоемъ судэ испытанiя. Пригвозди страху твоему плwти нашя, и uмертви uды нашя сущыя на земли, Да и соннымъ безмолвiемъ просвэтимся зрэнiемъ судебъ твоихъ. Tими же t насъ всякое мечтанiе неподобное и похоть вредну. Возстави же насъ во время млтвы uтверждены въ вэрэ, и преспэвающыя въ заповэдехъ твоихъ.


Абiе же глголетъ дiаконъ: Заступи, спси, помилуй, возстави и сохрани насъ бже твоею блгодатiю.


Ликъ же: Гди помилуй.


Престую, пречтую, преблгословенную, славную влдчцу нашу бцду, и приснодву мрiю, со всэми стыми помянувше, сами себе, и другъ друга, и весь животъ нашъ хрту бгу предадимъ.


Ликъ же: Тебэ гди.


Возгласнw сщенникъ: Блговоленiемъ и блгостiю eдинороднагw сна твоегw, съ нимже блгословенъ eси, съ престымъ, и блгимъ, и животворящимъ твоимъ дхомъ, нынэ и приснw, и во вэки вэкwвъ.


Ликъ: Аминь.


И по Сподоби гди, возглашаетъ дiаконъ: Паки и паки приклонше колэна, гду помолимся.


Ликъ же: Гди помилуй, трижды.


Сщенникъ чтетъ велегласнw  третiю млтву.


Приснотекущiй, животный и просвэтительный источниче, соприсносущная oцу, содэтельная сило, все смотренiе за спсенiе человэческое прекраснэ исполнивый, хрте бже нашъ: смерти uзы неразрэшимыя, и заклепы адwвы расторгнувый, лукавыхъ же духwвъ множество поправый: приведый себе w насъ непорочное заколенiе, и тэло давый пречтое въ жертву, всякагw грэха неприкосновенное же и непроходное: и страшнымъ симъ и неисповэдимымъ сщеннодэйствiемъ, животъ намъ вэчный даровавый: во адъ сшедый, и верeи вэчныя сокрушивый, и во тьмэ сэдящымъ восходъ показавый, началоsлобнаго же и глубиннаго sмiя бгомудростнымъ льщенiемъ uловивый, и веригами мрака связавый въ тартарэ и oгни негасимомъ, и во тьмэ кромэшнэй неисчетносильною твоею затвердивый крэпостiю, великоименитая премдросте oчая, напаствуeмымъ великiй помощникъ zвивыйся и просвэтивый сэдящыя во тьмэ и сэни смертнэй: ты славы присносущныя гди, и oца вышнягw сне возлюбленный, присносущный свэте t присносущнагw свэта, слнце правды, uслыши насъ молящихся тебэ, и uпокой душы рабwвъ твоихъ, прежде uсопшихъ oтeцъ и братiй нашихъ, и прочихъ срwдникъ по плоти, и всэхъ своихъ въ вэрэ, w нихже и память творимъ нынэ, zкw въ тебэ всэхъ держава, и въ руцэ твоей содержиши вся концы земли. Влдко вседержителю, бже oтeцъ и гди млти, рода смертнагw же и безсмертнагw, и всякагw eстества человэческагw содэтелю, составляемагw же и паки разрэшаемагw, живота же и скончанiя, eже здэ пребыванiя, и eже тамw преложенiя: лэта измэряяй живымъ, и времена uставляяй смерти, низводяй во адъ и возводяй, связуяй въ немощи и tпущаяй въ силэ, настоящая потребнэ строяй, и будущая полезнw uправляяй, смертнымъ жаломъ uязвенныхъ воскрнiя надеждами веселяяй: самъ uбw влдко всэхъ, бже спсителю нашъ, надеждо всэхъ концeвъ земли и сущихъ въ мори далече, иже и въ сей послэднiй и великiй спсительный день пятдесятницы праздника тайну стыя и eдиносущныя и соприсносущныя, и нераздэлимыя и неслiянныя троцы показавый намъ, и наитiе и пришествiе стагw и животворящагw твоегw дха въ видэ oгненныхъ языкwвъ на стыя твоя аплы излiявый, и блговэстники тэхъ поставивый блгочестивыя нашея вэры, и исповэдники и проповэдники истиннагw бгословiя показавый: иже и въ сей всесовершенный и спсительный праздникъ, wчищeнiя uбw молитвeнная, w иже во адэ держимыхъ сподобивый прiимати, великiя же подаваяй намъ надeжды wслабленiя содержимымъ t содержащихъ я сквернъ, и uтэшенiю тобою низпослатися: uслыши насъ смиренныхъ, и твоихъ рабъ молящихъ ти ся, и uпокой душы рабwвъ твоихъ прежде uсопшихъ, на мэстэ свэтлэ, на мэстэ sлачнэ, на мэстэ прохлажденiя: toнудуже tбэже всякая болэзнь, печаль и воздыханiе, и uчини духи ихъ въ селенiяхъ праведныхъ, и мира и wслабленiя сподоби ихъ: zкw не мертвiи восхвалятъ тя гди, ниже сущiи во адэ исповэданiе дерзнутъ принести тебэ, но мы живiи блгословимъ тя и молимъ, и wчиститeльныя млтвы и жeртвы приносимъ тебэ w душахъ ихъ.


Присовокупляетъ же и сiю млтву.


Бже великiй и вэчный, стый, члвэколюбивый, сподобивый насъ въ сей часъ стати пред неприступною твоею славою, на пэнiе и хвалу чудесъ твоихъ: wчисти ны недостwйныя рабы твоя, и подаждь блгодать, eже сокрушеннымъ сердцемъ, невозносительнw приносити тебэ тристое славословiе, и блгодаренiе великихъ твоихъ дарwвъ, zже сотворилъ eси къ намъ, и твориши всегда въ насъ. Помяни гди, немощь нашу, и да не погубиши насъ со беззаконiи нашими, но сотвори великую млть со смиренiемъ нашимъ, да грэховныя тьмы избэжавше, во дни правды ходити будемъ, и wдэявшеся oружiемъ свэта, ненавэтнw пребудемъ t всякiя козни лукавагw, и со дерзновенiемъ прославимъ w всэхъ тебе eдинаго истиннаго и члвэколюбца бга. Твое бо zкw воистинну и великое врэсноту таинство, влдко всэхъ и творче, временное рэшенiе твоихъ тварей, и eже по сихъ совокупленiе и uпокоенiе, eже во вэки: тебэ блгодать w всэхъ исповэдуемъ, w входэхъ нашихъ, zже въ мiръ сей, и исходэхъ, надежды намъ воскрнiя и жизни нетлэнныя, твоимъ неложнымъ wбэщанiемъ предwбручаютъ, zже прiимемъ въ будущемъ второмъ пришествiи твоемъ: ты бо eси и воскрнiя нашегw начальникъ, и пожившихъ неумытный и члвэколюбивый судiя, и мздовоздаянiя влдка и гдь, иже и прiwбщивыйся намъ преискреннw плоти и крове снизхожденiя ради крайнягw, и нашя страсти неtмeтныя, внегда волею во искусъ поставити, прiимъ за млрдiе щедротъ, и въ немже пострадалъ eси самъ искусився, искушаeмымъ намъ бывъ самоwбэщанный помощникъ. тэмже и совозвелъ eси насъ въ твое безстрастiе. Прiими uбw влдко мольбы и молeнiя наша, и uпокой вся oтцы коегwждо, и матeри, и чада, и братiю, и сeстры eдинорwдныя, и купнорwдныя: и вся преждепочившыя душы, въ надежди воскрнiя жизни вэчныя: uчини духи ихъ, и имена въ книзэ животнэй, въ нэдрэхъ авраама, и iсаака, и iакwва, въ странэ живыхъ, во цртвiи нбнэмъ, въ раи сладости, свэтлыми агглы твоими вводя вся во стыя oбитeли, совоздвизаяй и тэлеса наша въ день, воньже wпредэлилъ eси, по стымъ твоимъ и нелwжнымъ wбэтованiямъ. Нэсть uбw гди, рабwмъ твоимъ смерть, исходящымъ намъ t тэла, и къ тебэ бгу нашему приходящымъ: но преставленiе t печальнэйшихъ на полeзнэйшая и сладwстнэйшая, и на uпокоенiе и радость. Аще же и что согрэшихомъ къ тебэ, млтивъ буди намъ же и тэмъ, зане ни eдинъ eсть чистъ пред тобою t сквернъ, ниже аще eдинъ день живота eгw eсть: развэ ты точiю eдинъ на земли zвивыйся безгрэшный, гдь нашъ iисъ хртосъ, имже вси uповаемъ млть получити, и wставленiе грэхwвъ. Сегw ради намъ же и oнэмъ, zкw блгъ и члвэколюбецъ бгъ, wслаби, wстави, прости грэхопадeнiя наша, вwльная и невwльная, zже въ вэдэнiи, и не въ вэдэнiи, предявлeнная, и забываeмая: zже въ дэянiи, zже въ помышленiи, zже въ словеси, zже во всэхъ нашихъ житiяхъ и движенiихъ. и tшедшымъ uбw свободу и wслабу даруй, насъ же сущихъ здэ блгослови: конецъ блгiй и мирный даруя намъ же и всэмъ людемъ твоимъ, и млти и члвэколюбiя uтробу tверзаяй намъ на страшномъ и uжасномъ твоемъ пришествiи, и цртвiя твоегw достойныхъ насъ сотвори.


Присовокупляетъ и сiю млтву.


Бже великiй и вышнiй, eдине имэяй безсмертiе, во свэтэ живый неприступномъ, всю тварь мудростiю создавый, разделивый посредэ свэта и посредэ тьмы и солнце uбw положивый во oбласть дне, луну же и sвэзды во oбласть нощи: сподобивый насъ грэшныхъ и въ настоящiй день предварити лице твое во исповэданiи, и вечернюю тебэ службу принести. самъ члвэколюбче гди, исправи млтву нашу, zкw кадило пред тобою, и прiими ю въ воню блгоуханiя: подаждь же намъ настоящiй вечеръ и приходящую нощь мирну: wблецы ны oружiемъ свэта, избави насъ t страха нощнагw, и t всякiя вещи во тьмэ приходящiя: и даруй намъ сонъ, иже во uпокоенiе немощи нашей даровалъ eси, t всякагw дiавольскагw мечтанiя измэненъ. eй влдко, всэхъ блгихъ подателю, zкw да и на ложахъ нашихъ uмиляющеся, воспомянемъ и въ нощи престое имя твое: и поученiемъ твоихъ заповэдей wзаряеми, въ радости душевной востанемъ къ славословiю твоея блгости, млтвы и молeнiя твоему блгоутробiю приносяще w своихъ грэсэхъ, и w всэхъ людехъ твоихъ, ихже млтвами престыя бцды въ млти посэти.


Абiе же глголетъ дiаконъ: Заступи, спси, помилуй, возстави и сохрани насъ бже твоею блгодатiю.


Ликъ же: Гди помилуй.


Престую, пречтую, преблгословенную, славную влдчцу нашу бцду, и приснодву мрiю, со всэми стыми помянувше, сами себе, и другъ друга, и весь животъ нашъ хрту бгу предадимъ.


Ликъ же: Тебэ гди.


Возгласнw сщенникъ: Ты бо eси uпокоенiе душъ и тэлесъ нашихъ, и тебэ славу возсылаемъ, oцу, и сну, и стому дху, нынэ и приснw, и во вэки вэкwвъ.


Ликъ: Аминь.


И по концэ вечерни глголетъ сщенникъ сей tпустъ.


Иже t oчихъ и бжественныхъ нэдръ истощивый себе, и съ нбсе на землю сошедый, и наше воспрiемый eстество, и wбоживый e, по сихъ же на нбса паки возшедый, и wдесную сэдый бга и oца, бжественнаго же и стаго и eдиносущнаго и eдиносильнаго и eдинославного и соприсносущнаго дха низпославый на стыя своя uчнки и аплы, и симъ просвэтивый uбw ихъ, тэми же всю вселенную, хртосъ истинный бгъ нашъ, млтвами пречтыя и пренепорочныя стыя своея мтре, стыхъ славныхъ, прехвальныхъ бгопроповэдникwвъ, и дхоносныхъ аплwвъ, и всэхъ
